            Бизнес коммуникацияны инвестициялау моделі 
 7 лек       Ақпараттық мәдениет
Интернеттің кең таралуына байланысты ақпарат таратудың бақылауға көнбейтін кері процестері де бар. Ондай ақпараттың сапасы көбінесе өте төмен болып келеді, тіпті жалған, әрі зиянды мәліметтер көбейіп барады. Ең қауіптісі осы залалды ақпарат күннен күнге артып бара жатыр және үстірт түрдегі бәрін білушілік әдетімен тығыз байланысты. Кез келген мәліметті керек болмаса да талғамай қабылдай берудің қажеттілігі жоқ екенін, Интернеттегі ақпарат қоқысы, компьютерлік ойындардың зияны, т.б. адам сезіне білуі керек.
Осы мәселелерді шешу шектеулер мен тосқауыл қою арқылы жүзеге аспайды. Ол үшін бізге талғамдық мәдениетті қалыптастыру қажет. Яғни, ақпараттық аймақтағы құндылықтарды бағалай білетін, әр адамның моральдық деңгейін бейнелейтін ақпараттық мәдениет қалыптастыратын тәрбие алуымыз керек және адамда келесі білім меңгеру тәсілдерін қалыптастыру қажет:
· Ақпараттың тасымалдануы мен оны сақтау тәсілдерін білу;
· Ақпаратты алу үшін ақпараттық қызмет көрсету жүйесінің жұмысын білу;
· Алынған ақпараттың сипатын бағалай білу;
· Автоматтандырылған және автоматтандырылмаған жүйеден ақпарат іздеу, алу тәсілдерін білу;
· Өзіңнің ақпаратыңды жасау және сақтау тәсілдерін білу, т.б,»
- дейді интернет көзіндегі мәліметтер. Демек, ақпараттық өнімді тек айтылған сөз деп қабылдайтын болсақ, оның кейінгілерге психологиялық ықпалын бағамдай алуымыз керек. Ақпараттық тізгін ақпараттық сақтықты қажет етеді.



